
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ 
 

ᑲᑎᒪᔨᕋᓛᑦ ᑐᒡᓕᐊᓂ ᑲᑎᒪᑎᑦᓯᓂᐊᖅᑐᑦ ᑐᓴᕋᓱᐊᕐᓂᖃᕐᓗᑎᒃ ᐃᓄᓕᒫᓂᑦ ᐱᔾᔪᑎᒋᓪᓗᒍ 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᓄᓇᕗᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᑯᐊᐳᕆᓴᖓᓐᓂᒃ  
 
 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 28, 2008) - ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ ᑲᑎᒪᔨᕋᓛᖁᑎᖏᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᒪᔪᑦ ᑐᒡᓕᐊᓂ ᑲᑎᒪᑎᑦᓯᓂᐊᖅᑐᑦ ᑐᓴᕋᓱᐊᕐᓂᖃᕐᓗᑎᒃ ᐱᔾᔪᑎᒋᓪᓗᒋᑦ 
ᐅᓂᒃᑳᓕᐊᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᓄᓇᕗᒥ ᓇᖕᒥᓂᖃᖅᑐᓄᑦ 
ᐊᑐᖅᑐᐊᕐᕕᒃ ᑯᐊᐳᕆᓴᒧᑦ ᕖᕝᕗᐊᕆ 5, 2008-ᒥ.  ᑲᑎᒪᔨᕋᓛᑦ ᑐᓴᕋᓱᐊᕐᓂᖃᕐᖢᑎᒃ ᐃᓄᓕᒫᓂᑦ 
ᑲᑎᒪᑎᑦᓯᓚᐅᕐᓯᒪᔪᑦ ᓄᕕᐱᕆ 2007-ᖑᑎᓪᓗᒍ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎᑦ ᐃᖃᓗᐃᑦ ᕿᑎᐊᓄᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐃᒪᓐᓇ ᐅᖃᓚᐅᖅᑐᖅ, 
“ᑲᑎᒪᔨᕋᓛᑦ ᑐᒡᓕᐊᓂ ᑐᓴᕋᓱᐊᕐᓂᖃᕐᓗᑎᒃ ᑲᑎᒪᓂᖓᒍᑦ ᑲᔪᓯᑎᑦᓯᓂᐊᖅᑐᑦ ᕿᒥᕐᕈᓇᖕᓂᕆᔭᖏᓐᓂᒃ ᑲᑎᒪᔨᕋᓛᑦ 
ᐊᐅᓚᓂᕆᔭᖓᓄᑦ ᓄᓇᕗᒥ ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖓᓐᓂᒃ.  ᒐᕙᒪᒃᑯᓐᓄ ᐊᒻᒪ ᓄᓇᕗᒥ 
ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖏᑦ ᐱᕕᒃᓴᖃᖅᑎᑕᐅᓂᐊᖅᑐᑦ ᑕᖅᑲᒃᑯᐊ ᑐᓵᑎᓪᓗᒋᑦ ᑭᐅᖃᑦᑕᖁᓪᓗᒋᑦ 
ᐱᕙᓪᓕᐊᓂᕆᓯᒪᓕᖅᑕᖏᓐᓄᑦ ᐅᓪᓗᒥᒧᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᐊᑐᓕᖁᔭᓕᐊᖑᓚᐅᖅᑐᓂᒃ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᑎᐅᑉ ᐊᒻᒪ ᑭᐅᓗᑎᒃ ᐃᓱᒫᓗᒍᑕᐅᔪᓂᒃ ᒪᓕᒐᓕᐅᖅᑎᐅᖃᑕᐅᔪᓄᑦ 
ᑲᑎᒪᓂᖃᖅᑎᓪᓗᒋᑦ ᑐᓴᕋᓱᐊᕐᓂᖃᕐᓗᑎᓯᒃ ᐅᑭᐊᒃᓵᖑᓚᐅᕐᓯᒪᔪᖅ.” 
 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎ ᑲᓇᑕᒥ ᓈᓴᐃᖃᑦᑕᖅᑐᖅ ᑮᓇᐅᔭᖅᑐᕈᑎᕕᓂᕐᓂᒃ ᐊᒻᒪ 
ᑮᓇᐅᔭᓕᕆᔾᔪᑎᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᐊᒻᒪ 
ᔪᑳᓐᒥᐅᓂᒃ.  ᐅᓂᒃᑳᓕᐊᖓ ᐱᓪᓗᐊᑕᐅᓂᖏᓐᓂᒃ ᓇᓗᓇᐃᖅᑎᕆᔪᖅ ᐃᖅᑲᓇᐃᔭᖅᑎᓄᑦ ᐊᖓᔪᖅᑲᐅᑎᓄᑦ 
ᐱᔾᔪᑎᐅᔪᑦ ᓇᓗᓇᐃᖅᑕᐅᓯᒪᓪᓗᑎᒃ ᓈᓴᐃᔾᔪᑎᒋᓚᐅᖅᑕᖏᓐᓂ. 
 
ᑮᑦ ᐱᑐᓴᓐ, ᒪᓕᒐᓕᐅᖅᑎᑦ ᐃᖃᓗᒃᑑᑦᑎᐊᕐᒧᑦ ᐊᒻᒪ ᐃᒃᓯᕙᐅᑕᐅᖃᑕᐅᔪᖅ ᑲᑎᒪᔨᕋᓛᓄᑦ, ᐃᒪᓐᓇ ᐅᖃᐅᓚᐅᖅᑐᖅ, 
“ᑲᑎᒪᔨᕋᓛᑦ ᖃᐃᖅᑯᔨᓯᒪᕗᑦ ᐅᓄᑲᓪᓚᒃᑐᓂᒃ ᐃᖅᑲᓇᐃᔭᖅᑎᐅᓚᐅᕐᓯᒪᔪᓂᒃ ᓄᓇᕗᒥ ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ 
ᑯᐊᐳᕆᓴᖓᓐᓄᑦ ᓵᖓᓄᐊᖁᓪᓗᒋᑦ.  ᓂᕆᐅᑦᑎᐊᖅᑐᒍᑦ ᑐᓴᕆᐊᒃᓴᖅ ᐅᖃᐅᓯᕆᔭᖏᓐᓂᒃ, ᐃᑲᔪᕈᒪᓪᓗᑕᓗ 
ᓇᓗᓇᐃᓯᑎᓪᓗᒋᑦ ᐱᔾᔪᑎᒋᓚᐅᖅᑕᖏᓐᓂᒃ ᐱᑦᑎᐊᕈᓂᖅᑎᓪᓗᒋᑦ ᓄᓇᕗᒥ ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ 
ᑯᐊᐳᕆᓴᖓᑕ ᑮᓇᐅᔭᓂᒃ ᒥᐊᓂᕐᓯᓂᕆᔭᖓᓄᑦ ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓂᐊᕐᓂᐅᓚᐅᖅᑐᑦ ᑕᐃᒪᓐᓇ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᑎᑎᕋᕐᓯᒪᔪᑎᒍᑦ ᓂᓪᓕᐅᑎᒋᔪᒪᓇᓂᐅᒃ ᒐᕙᒪᒃᑯᑦ ᓄᓇᕗᒥ 
ᓇᖕᒥᓂᓕᖕᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖓᑦᑕ ᑮᓇᐅᔭᓕᕆᔾᔪᑎᒋᔭᖏᑦ.” 
 



ᑐᓴᕋᓱᐊᕐᓂᖃᕐᓗᑎᒃ ᑲᑎᒪᓂᖓ ᐱᒋᐊᕐᓂᐊᖅᑐᖅ 1:30-ᒥ ᐅᓪᓗᒃᑯᑦ ᒪᓕᒐᓕᐅᕐᕕᖕᒥ ᐊᐃᑉᐱᕐᒥ, ᕖᕝᕗᐊᕆ 5, 
2008-ᒥ.  ᐃᓄᓕᒫᓄᖅ ᑖᓐᓇ ᒪᑐᐃᖓᓂᐊᖅᑐᖅ ᑲᑎᒪᓂᐅᔪᖅ ᐊᒻᒪ ᐃᖃᓗᖕᓂ ᑕᑯᒃᓴᐅᑎᑕᐅᓂᐊᖅᑐᖅ 
ᑕᓚᕖᓴᒃᑯᑦ ᓴᓄ 33-ᑯᑦ, ᐊᒻᒪᓗ ᓇᓚᐅᑎᒃᑯᑦ 94.9 FM-ᑯᑦ ᐊᒻᒪᓗ 93.7 FM-ᑯᑦ. 
 
ᐊᔾᔨᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᖕᒥ ᐊᒻᒪ 
ᖃᕆᑕᐅᔭᒃᑯᑦ ᐅᕙᓂ: http://www.oag-bvg.gc.ca. ᐊᔾᔨᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᕆᖃᑦᑕᓚᐅᖅᑕᖏᑕ 
ᑭᖑᓂᑦᑎᓐᓂ, ᓄᓇᕗᓪᓗ ᒐᕙᒪᒃᑯᖏᑕ ᑭᒡᒍᓯᖏᑦ ᑲᑎᒪᔾᔪᑎᕕᓂᖏᓪᓗ ᑲᑎᒪᔨᕋᓛᑦ ᓄᕕᐱᕆ 2007-ᒥ 
ᑐᓴᕋᓱᐊᕐᓂᖃᖅᑎᓪᓗᒋᑦ ᐊᑐᐃᓐᓇᐅᕗᑦ ᐅᕙᓂ: http://www.assembly.nu.ca.  

-30- 
 

ᑐᓴᕆᐊᒃᑲᓐᓂᕈᒪᒍᕕᑦ ᐅᓇ ᑐᓴᖅᑎᓪᓗᒍ: 
ᕼᐊᓐᑐ ᑐᑐ, ᒪᓕᒐᓕᐅᖅᑎ 
ᐅᖄᓚᐅᑖ: (867) 975-5000 

